
FI-Atti tar-Rikors ghall-hrug ta’ Kontro-Mandat ghall-Mandat ta’
Sekwestru Kawtelatorju numru 969/15 fl-ismijiet:

Avukat John REFALO bhala mandatarju specjali tas-soc¢jeta’ estera
Jiaxing Stone Industries Limited

VS

CALIBRE CONSULTANTS LIMITED u Steel Eagle Commerce Limited
(C — 46938)

[I-Qorti:

Rat ir-Rikors imressaq mill-kumpannija sekwestrata ezekutata Steel
Eagle Commerce Limited (aktar ’il quddiem imsejha “I-ezekutata”) fit-23
ta’ Gunju, 2015, li bih u ghar-ragunijiet hemm imfissra, talbet (a) li I-Qorti
thassar il-Mandat ta’ Sekwestru fugq imsemmi, mahrug kontriha (u terza
persuna ohra) fuq talba tal-kumpannija intimata ezekutanti (aktar il
quddiem imsejha “l-ezekutanti”), ghall-finijiet tal-artikolu 836(1)(d) u (f)
tal-Kapitolu 12 tal-Ligijiet ta’ Malta u (b) li I-Qorti tikkundanna lill-istess
ezekutanti ghall-nlas ta’ penali ghall-finijiet tal-artikolu 836(8)(b) u (d) tal-
istess Kodici;

Rat id-degriet taghha tas-26 ta’ Gunju, 2015, li bih ordnat in-notifika lill-
ezekutant nomine u tatu Zmien biex iressaq is-sottomissjonijiet tieghu
ghat-talbiet tar-rikorrenti ezekutata;

Rat it-Twegiba mressqa mill-ezekutant nomine fis-7 ta’ Lulju, 2015, li
biha u ghar-ragunijiet hemm dettaljatament imfissrin, laga’ ghat-talbiet
tal-ezekutata billi gal li la hemm ragunijiet ghalfejn il-Mandat ghandu
jithassar u langas biex il-Qorti timponi kontra I-ezekutanti I-penali talli
talbet il-hrug tal-Mandat;

Rat id-degriet taghha tat-22 ta’ Lulju, 2015, li bih u fuq talba maghmula
mill-ezekutata b’rikors taghha tal-20 ta’ Lulju, 2015, ¢ahdet it-talba i I-
Qorti tisma’ t-trattazzjoni tal-avukati taghha dwar jekk kenitx il-
kontradittri¢i legittima tal-pretensjonijiet tal-istess ezekutanti;

Rat l-atti tar-rikors u tal-Mandat li ghalihom jirreferi®;

Ikkunsidrat:

lIli din hija azzjoni mahsuba taht I-artikolu 836 tal-Kapitolu 12 tal-Ligijiet
ta’ Malta. Minn dak li johrog mit-talbiet li ghandha quddiemha |-Qorti, ir-
rikorrenti ezekutata gieghda titlob it-tnehhija minn fugha ghal kollox tal-
effetti ta’ Mandat ta’ Sekwestru kawtelatorju mahrug kontriha (u
haddiehor) mill-ezekutant nomine. Hija gieghda titlob ukoll li I-Qorti
tikkundanna lill-ezekutanti ghall-hlas ta’ penali;

[lli minn dak li jirrizulta mill-atti u li huwa rilevanti ghad-determinazzjoni
ta’ dawn il-pro¢edimenti, johrog li [-Mandat relattiv inhareg kontra r-
rikorrenti ezekutata (u persuna legali ohra) fil-15 ta’ Gunju ta’ din is-
sena. IlI-Mandat inhareg dwar pretensjoni ta’ kreditu ta’ mija u sitta u
erbghin elf tliet mija u tmien euro u tnejn u sebghin ¢entezmi (€
146,308.72) bhala “ammont dovut ghall-bejgh u spedizzjoni ta’ diversi
prodotti li jifformaw il-mertu ta’ proceduri fl-ismijiet premessi li se jigu
intavolati fil-jiem li gejjin”. 1l-Mandat inhareg dak inhar stess li tressaq, u
gie notifikat il disa’ (9) sekwestratarji whud minnhom banek
kummercjali. Wiehed mis-sekwestratarji (bank kummercjali) iddikjara |i
kellu depozitati ghandu xi flejjes fisem I|-ezekutata u ghadda biex

! Pag. 109 tal-atti
2 Xieraq jinghad li I-Mandat kawtelatorju li dwaru tressget din il-procedura mhuwiex il-Mandat numru169/15 izda I-Mandat
numru 969/15

iddepozitahom b’éedola taht l-awtorita’ tal-Qorti fit-8 ta’ Lulju, 2015
Mill-imsemmija ¢edola, jidher li, flimkien mal-Mandat mertu ta’ din il-
procedura, l-ezekutanti harget ukoll Mandat kawtelatorju iehor kontra I-
istess rikorrenti ezekutata (u terza persuna ohra) dak inhar ukoll. L-
ezekutant nomine fetah kawza kontra |-ezekutata u kontra I-persuna I-
ohra li kontriha nhareg il-Mandat fis-6 ta’ Lulju, 2015%;

lIli ghal dak li jirrigwarda |-aspetti ta’ dritt li jsawru I-kaz, mir-rikors jidher li
l-ezekutata tibni t-talba taghha ghat-thassir tal-Mandat fuq il-kawzali
mahsuba taht I-artikolu 836(1)(d) u (f) tal-Kap 12. Matul il-kors tal-istess
rikors, issemmi wkoll it-thaddim tal-artikolu 838A, izda dwar dan ma
tressaq |-ebda talba formali. Kif inghad, tressaq ukoll talba ghall-
kundanna tal-hlas ta’ penali taht I-artikolu 836(8) tal-istess Kodici;

llli xieraq jinghad li ladarba I-Mandat inhareg kontra aktar minn persuna
wahda, it-talba li ssir minn parti wahda ezekutata ma jistax ikollha |-effett
li tghin jew tghodd ukoll ghal xi persuna ohra li kontra taghha wkoll ikun
inhareg il-Mandat. Ghalhekk, fil-kaz li I-Qorti ghandha quddiemha llum,
jekk kemme-il darba t-talbiet tal-ezekutata kellhom jintlagghu, dan ikollu I-
effett biss li jhassar il-Mandat safejn jirrigwarda lill-ezekutata u mhux
ukoll lill-persuna l-ohra li kontriha nhareg. Dwar it-tieni sottomissjoni, I-
Qorti taghraf li formalment fl-ewwel talba tieghu, I-ezekutat invoka zewg
kawzali biss mill-artikolu 836(1) minflok tlieta;

lIli kif inghad, f'dan il-kaz ir-rikorrenti ezekutata tibni t-talbiet taghha fuq
zewq (2) kawzali:

A) L-ammont mitlub mhuwiex prima facie gustifikat jew hu
eccessiv [Art. 836(1)(d)]. L-ezekutata tibni din il-kawzali (bhalma jidher
li tibni I-mottiv kollu tat-talbiet taghha f'din il-pro¢edura) fuq I-argument li
hija ma ghandha x'tagsam xejn mal-pretensjonijiet dedotti mill-ezekutanti
u li ma hijiex il-kontradittri¢i legittima ta’ dawk il-pretensjonijiet;

% Dok “B”, fpagg. 107 — 8 tal-atti
* Rik. Nru. 654/2015MCH (imgieghda ghas-smigh ghat-28.10.2015)

llli I-ezekutant nomine jwarrab dan |-argument u jishaq li |-pretensjonijiet
kellhom u setghu jitressqu kontra I-ezekutata u li I-kwestjoni dwar min hu
jew mhuwiex il-kontradittur legittimu ta’ tali pretensjonijiet hija kwestjoni li
ghandha tkun mistharrga u maqtugha mill-Qorti li quddiemha nfethet il-
kawza u mhux minn din il-Qorti fi pro¢edura bhal din;

llli 1-Qorti tasal biex tagbel mal-ezekutanti fdan ir-rigward ghaliex il-
kwestjoni ta’ min ghandu jwiegeb ghall-pretensjonijiet tal-ezekutanti u
dwar jekk il-grati Maltin ghandhomx gurisdizzjoni, ma jolqtux is-siwi tal-
Mandat bhala tali, imma huma kwestjonijiet li hija biss il-Qorti li jmissha
tisma’ I-kawza li trid tidde¢idihom wara li jitressqu |-provi u jsiru s-
sottomissjonijiet mehtiega li I-partijiet jidhrilhom li ghandhom igibu 'l
guddiem;

llli, b’zZieda ma’ dan, il-fatt li I-ezekutata ma tqgisx lilha nnifisha bhala I-
kontradittri¢i  legittima tal-pretensjonijiet tal-ezekutanti ma jgibx
b’dagshekk li I-ammont mitlub fil-Mandat huwa wiehed ecécessiv jew
mhux misthoqq mad-daqga t'ghajn;

[l 1-Qorti tifthem li I-kejl li ghandu jittiehed biex jitqies it-thassir ta’” Mandat
kawtelatorju tant din ir-ras huwa wiehed li jorbot il-kawzali tal-istess
Mandat mal-kreditu msemmi fih. Dan ifisser li I-Qorti ghandha tistharreg
fl-ewwel lok jekk jirrizultax mad-dagga t'ghajn li l-intimata ezekutanti
ghandhiex bazi ta’ pretensjoni, u fit-tieni lok jekk waslitx biex “tillikwida”
tali pretensjoni fsomma li tagbel mal-ammont minnha mahluf fil-Mandat.
Wiehed m’ghandu qgatt jinsa li fdan il-kuntest, il-Qorti trid tkun gwidata
mill-princ¢ipju li d-dritt ghall-azzjoni gudizzjarja ma ghandux jigi mxejjen
jew imgarrab b’leggerezza, u l-iehor daqgstant siewi li huwa dritt i
persuna thares I-interessi taghha fil-milja taghhom sakemm il-jedd
sostantiv lilha kontestat jigi definit minn Qorti’;

® Ara P.A. RCP 29.11.2001 fil-kawza fl-ismijiet Vincent Merc¢ieca vs George Galea

llli hija I-fehma tal-Qorti li biex ammont mitlub fMandat kawtelatorju
jitgies bhala wiehed “ec¢cessiv’, irid jintwera li bejn il-jedd pretiz u I-
ammont mahsub li jhares dak il-jedd ikun hemm nuqgqgas ta’ gbil lampanti
li s-sens komun u ¢-¢irkostanzi tal-kaz ma jistghux izewgu ma’ xulxin. |l-
fatt li ammont mitlub Mandat kawtelatorju ikun jidher li huwa xi ftit oghla
minn dak li, mad-daqqa t'ghajn, jidher xieraq, ma jwassalx tabilfors ghat-
thassir tal-Mandat |i jkun izda, I-izjed, ghat-tnaqqis tal-ammont
sekwestrat®;

llli I-Qorti mhijiex f'qaghda li tghid minn issa jekk dan huwiex minnu jew
le, ghaliex, kif inghad qabel, din hija haga li trid tirrizulta mill-provi
guddiem il-Qorti li guddiemha tressqet il-kawza fil-mertu;

lIli ghal dawn ir-ragunijiet il-Qorti ma ssibx li l-ezekutata tatha raguni
tajba biex tordna t-thassir tal-Mandat fuq din il-kawzali;

B) Jintwera li fi¢-Cirkostanzi mhuwiex ragonevoli li I-mandat
linzamm fis-sehh jew li huwa gustifikabbli [Art. 836(1)(f)]. Jidher li din il-
kawzali tinbena wkoll fuq dak li ssemma fil-kawzali ta’ gabel mill-
ezekutata;

l1li, tajjeb jew hazin, minbarra dan bizzejjed jinghad li jekk, ’il quddiem, il-
Qorti li ser tqis il-kwestjoni fil-mertu tasal ghall-fehma li |-ezekutanti
m’ghandhomx jedd ghall-hlas fl-ammonti minnhom pretizi, xorta wahda
ma jistax jinghad li -Mandat ma kienx gustifikat. Is-succ¢ess jew telfien
ta’ kwestjoni fil-mertu ma tista’ qatt tfisser li Mandat kawtelatorju nhareg
b'mod vessatorju jew fieragh’. Allura, fil-fehma ta’ din il-Qorti, il-
kwestjoni ta’ jekk huwiex ragonevoli li Mandat kawtelatorju jinzamm fis-
sehh jew jekk huwiex mehtieg jew gustifikabbli li tali Mandat jinzamm fis-
sehh ma tiddependi xejn mill-eventwali ¢ahda tal-kawzali fil-mertu tat-
talbiet tal-intimati ezekutanti;

® Ara, per ezempju, PA GV 6.12.1999 fl-atti tal-Mandat fl-ismijiet Salvino Farrugia noe vs Exalco Holdings Ltd.
" Ara, per ezempju, PA JSP 10.1.1992 fil-kawza fl-ismijiet Spiteri vs Camilleri u P.A. RCP 30.5.2002 fl-atti tal-Mandat fI-
ismijiet Yorkie Clothing Industry Limited vs Dr Lilian Calleja Cremona

lIli jinghad ukoll li d-dispozizzjoni tal-ligi tant ezami timplika li, wara I-
hrug tal-Mandat, tkun tbiddlet xi ¢irkostanza li minhabba fiha ma jkunx
xieraq li l-istess Mandat jibga’ (ghal kollox jew in parti) fis-sehh®. Din it-
tifsira tohrod mill-kliem “jinzamm” u “aktar mentieg” li jinsabu fl-
imsemmija dispozizzjoni, liema termini t-tnejn jimplikaw li dak li gabel
kien jiggustifika I-hrug u z-zamma fis-sehh tal-Mandat issa m’ghadux il-
kaz;

llli ladarba l-ezekutata ma ssemmi I-ebda raduni ohra li tista’ twassal lill-
Qorti biex tqis is-siwi ta’ din it-talba taghha, il-Qorti jkollha toqgghod fuq il-
konsiderazzjonijiet li saru minnha taht il-kawzali ta’ qabel;

lIli ghal dawn ir-ragunijiet, il-Qorti ma ssibx li r-rikorrenti ezekutata
sehhilha taghtiha raguni tajpa ghaliex il-Mandat ghandu jithassar langas
fug din il-kawzali;

lIli, kif inghad, ir-rikorrenti ezekutata talbet ukoll ir-rimedju tal-kundanna
tal-intimat ezekutant nomine ghall-hlas ta’ penali’;

[l dwar il-kwestjoni tal-impozizzjoni tal-penali, irid jinghad li din hija
sanzjoni fakoltativa. 1l-Qorti, fid-diskrezzjoni taghha, tista’ tagbel Ii
tghabbi lil min ikun hare§ Mandat kawtelatorju kontra persuna, u fuq
talba ta’ din, b’piena ta’ hlas ta’ penali. Minbarra li tali impozizzjoni hija
fakultativa, irid jintwera ghas-sudisfazzjon tal-Qorti li trid tkun sehhet
wahda mic-cirkostanzi mahsubin mil-ligi biex tali sanzjoni tigi imposta.
Erbgha (4) huma c¢-Cirkostanzi mahsuba mil-ligi fdan ir-rigward u,
ladarba huma sanzjoni punittiva, ghandhom jitgiesu strettament bhala
tassattivi'®, izda bizzejjed jekk tirrizulta wahda minnhom biex il-Qorti
tista’ taccetta Ii tqis it-talba ghall-kundanna tal-hlas tal-penali. Dwar din

& Ara P.A. GC 3.8.2001 fl-atti tal-Mandat fl-ismijiet Dr Tonio Fenech noe vs Dr Patrick Spiteri et noe et
° Taht l-art. 836(8) tal-Kap 12
1% Ara P.A. TM 13.3.2003 fl-atti tal-Mandat fl-ismijiet Cole Foods Ltd. vs Euro Imports Ltd.

id-diskrezzjoni nghad li |-Qorti hija tenuta li timponi I-penali fejn ikunu

jirrizultaw l-estremi li I-ligi tezigi biex din tkun imposta, u [-Qorti tista’ biss
taghzel li ma timponix il-penali mahsuba fl-artikolu 836(8) fkazijiet
estremi fejn is-sens ta’ Justizzja hekk kien jimponilha'. Ill-penali

mahsuba fl-imsemmi artikolu 836(8) tal-Kap 12 hija wahda ta’ ordni
pubbliku immirata |li tizgura serjeta’ fil-proc¢ess gudizzjarju u biex ma
thallix li l-istitut tal-Mandati kawtelatorii jintuza b’abbuz*?;

lIli fdan il-kaz, fit-tieni talba tieghu r-rikorrent ezekutat jirreferi ghad-
dispozizzjonijiet tal-artikolu 836(8)(b) u tal-artikolu 836(8)(d) tal-Kap 12;

llli dwar I-ewwel cirkostanza, il-ligi trid li gabel ma jinhareg Mandat (u
sakemm ma jkunx hemm ragunijiet ¢ari ta’ urgenza) l-ezekutant jitlob lid-
debitur tieghu fi Zzmien hmistax-il jum, biex ihallsu d-dejn li ghandu
mieghu. Dagstant iehor trid li, wara li jkun inhareg il-Mandat, I-ezekutat
jitlob lill-ezekutant biex inehhi I-Mandat u dan tal-ahhar jonqgos li jaghti
raguni tajba biex izomm dak il-Mandat fis-sehh;

i t-talba li ssemmi I-ligi ma tridx tkun tabilfors wahda solenni fis-sura ta’
att gudizzjarju jew kawza formali*®, u bizzejjed tkun wahda verbali. Fil-
kaz tal-lum, ir-rikorrenti ezekutata ma weriex kif il-Qorti tista’ tasal biex
timponi I-penali fuq I-ezekutant taht din ir-raguni. Minbarra li ma jsemmix
X'inhi r-raguni, hareg li l-ezekutanti ma kenitx nagset milli titlob lill-
ezekutata |-hlasijiet lilha dovuti. Huwa minnu Ii |-ezekutata allegat
nuqggasijiet fxi whud mill-konsenji mibghuta lilha mill-ezekutanti u li din
ma riditx tersag mal-mejda tan-negozjati biex tiddiskutihom, imma dan
ma jgibx fuq l-ezekutanti I-piena tal-penali, filwaqt li jikkonferma li kien
hemm talbiet reciproki dwar krediti pendenti;

[lli fil-fehma tal-Qorti, ma jirrizultawx I-estremi biex tapplika s-sanzjoni tal-
penali taht din il-kawzali;

* App. Civ. 13.3.2001 fil-kawza fl-ismijiet Joseph Rapa vs Raymond Sammut
2pA. RCP 17.6.2010 fil-kawza fl-ismijiet Joseph Borg. Pro et noe vs Joseph Pace noe et
3 App. Civ. 13.3.2001 fil-kawza fl-ismijiet Rapa vs Sammut (Kollez. Vol: LXXXV.ii.142)

[lli dwar it-tieni ¢irkostanza, il-ligi titlob li I-persuna ezekutata bi hrug ta’
Mandat turi b’raguni u b’mod tajjeb bizzejjed li I-parti ezekutanti kienet
imxiet b’hazen jew b’mod fieragh u vessatorju fil-hrug tal-Mandat.
Wahda minn dawn it-tliet ragunijiet tkun bizzejjed, imma I-prova ta’ mqar
wahda minnhom trid issir minn min jallega li |-Mandat ikun inhareg
kontrih;

llli, kif inghad, l-ezekutata tillimita ruhha biex tghid li hija ma hijiex il-
kontradittrici legittima tal-ezekutanti u ghaldagstant din mexxiet kontriha
bil-hrug tal-Mandat bla ebda ustifikazzjoni u b’'mod abbuziv. Min-naha
taghha, I-ezekutanti tishaq li I-ezekutata wasslitha biex tiehu dak il-pass
minhabba cirkostanzi li setghu igeghdu fperiklu I-hlas tal-ammonti
pretizi;

[lli huwa minn ewl id-dinja li min jippretendi li ghandu jithallas jingeda bil-
mezzi li taghtih il-ligi halli jizgura dak il-hlas. B’dagshekk ma jfissirx li
jkun mexa bi frodi, b’'mod fieragh jew b’abbuz tal-pro¢ess Judizzjarju;

llli I-Qorti ma ssibx li, fdan il-qafas, jezistu |-elementi biex tasal ghall-
fehma Ii t-talba ghall-kundanna tal-penali hija misthoqga tanht il-kawzali
msemmija. 1l-Qorti gieset li diga’ ntwera li ma jezistux ir-ragunijiet ghat-
thassir tal-Mandat u li I-intimat ezekutanti kellu u ghad ghandu ragunijiet
tajbin bizzejjed biex jitlob il-hrug tal-Mandat. Dan igib |-effett li ma jistax
jinghad li I-Mandat inhareg b’hazen, jew ghal raguni fiergha jew inkella
bil-hsieb biss li jdejjaq lir-rikorrenti ezekutata;

lIli ghalhekk il-Qorti, fdan l-istadju u fid-dawl tal-konsiderazzjonijiet diga’
maghmula izjed ’il fuq ma jirrizultawlhiex radunijiet tajbin bizzejjed biex
timponi I-kundanna ghall-penali minhabba I-hrug tal-Mandat**. F’dan il-

p.A. TM 5.6.2003 fl-atti tal-Mandat fl-ismijiet Emanuel Sammut et vs Josephine Sammut

kaz, il-Qorti sejra timxi wkoll fug il-massima li I-bona fede hija prezunta u
li I-hazen irid jigi ippruvat™;

Ghal dawn ir-radunijiet, il-Qorti geghda taqta’ u tiddeciedi billi:

Tichad it-talbiet tar-rikorrenti ezekutata, billi mhumiex misthoqgga la fil-
fatt u langas fid-dritt, bl-ispejjez kontriha;

Moghti kameralment illum, il-Hamis, it-13 ta’ Awwissu, 2015.

< Sentenza Finali >

'% Ara, per ezempiju, App. Civ 7.7.1920 fil-kawza fl-ismijiet Miller Blacker pro et noe vs Howard (Kollez. Vol: XXIV.i.554)

